
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E REZULTATIT TË VERIFIKIMIT TË PROKURORISË SË PËRGJITHSHME PËR FUNKSIONARIN PUBLIK Z.OMER MAMO, ME DETYRË ISH DEPUTET I KUVENDIT TË SHQIPËRISË, NË ZBATIM TË  LIGJIT NR. 138/2015 “PËR GARANTIMIN E INTEGRITETIT TË PERSONAVE QË ZGJIDHEN, EMËROHEN OSE USHTROJNË FUNKSIONE PUBLIKE”.
Komisioni Qendror i Zgjedhjeve në mbledhjen e datës 03.01.2018, me pjesëmarrjen e:

Shqyrtoi çështjen me, 
OBJEKT: 
Për shqyrtimin e rezultatit të verifikimit të Prokurorisë së Përgjithshme për funksionarin publik z. Omer Mamo, me detyrë ish deputet i Kuvendit të Shqipërisë, në zbatim të  ligjit nr. 138/2015 “Për garantimin e integritetit të personave që zgjidhen, emërohen ose ushtrojnë funksione publike”. 
BAZË LIGJORE: 
Neni 23, pika 1, germa a, i Ligjit nr. 10019 datë 29.12.2008  “Kodi Zgjedhor i Republikës së Shqipërisë’’, i ndryshuar; neni 2 dhe 8 i ligjit 138/2015, “Për garantimin e integritetit të personave që zgjidhen, emërohen ose ushtrojnë funksione publike”; 
KQZ pasi shqyrtoi dokumentacionin e paraqitur dhe dëgjoi diskutimet e të pranishmëve,

VËREN

Në zbatim të ligjit nr. 138/2015 “Për garantimin e integritetit të personave që zgjidhen, emërohen ose ushtrojnë funksione publike”, KQZ është organi kompetent për administrimin, verifikimin, zbatimin e ndalimeve për zgjedhjen dhe emërimin për funksionet publike si dhe përpunimin për formularin e vetëdeklarimit për subjekte si më poshtë: 
· Deputetë të Kuvendit të Shqipërisë;

· Kryeministrit apo anëtarit të Këshillit të Ministrave që nuk është deputet;

· Kryetarit të bashkisë apo këshilltarit në këshillin bashkiak.
Nga verifikimi i të dhënave në formularin e vetëdeklarimit të z.Omer Mamo, me detyrë ish Deputet i Kuvendit të Shqipërisë, rezulton se nuk ka deklaruar asnjë të dhënë që ka të bëj me parashikimet për ndalime në ligjin nr.138/2015.

Pas verifikimit të formularit në përputhje me nenin 15, pika 1 të ligjit 138/2015 dhe Kreu VI, pika 6 Kreu V, pika 3, germa b e Vendimit të Kuvendit 17/2016, KQZ me shkresën nr.1020/1 prot., datë 14.02.2017 vendosi t’ia kaloj rastin për kontroll të thelluar Prokurorisë së Përgjithshme.

Më shkresën nr.452/3, datë 26.12.2017, Drejtoria e Marrëdhënieve Juridiksionale me Jashtë, Sektori i Verifikimit të Integritetit, i ka dërguar në KQZ, vendimin e rezultatit të verifikimit për    z. Omer Mamo, me detyrë ish Deputet i Kuvendit të Shqipërisë.
Nga shqyrtimi i procesit të verifikimit të kryer nga Prokuroria e Përgjithshme rezulton se:

Sektori i Verifikimit të Integritetit të personave që zgjidhen, emërohen ose ushtrojnë funksione publike”, me shkresën nr.454/2 prot., datë 17.02.2017, i është kërkuar informacion për gjëndjen gjyqësore Drejtorisë së Përgjithshme të Burgjeve, e cila me shkresën nr. 679/1 prot., datë 27.02.2017 informon se z. Omer Mamo rezulton me statusin “I Padënuar” me vendim penal të formës së prerë brenda territorit të Republikës së Shqipërisë. 

Me shkresën nr.454/3 prot., datë 17.02.2017, i është kërkuar informacion Drejtorisë së Përgjithshme të Gjëndjes Civile, e cila me shkresën nr.1417/1 datë 24.02.2017 konfirmon gjenealitetet e deklaruara nga subjekti në formular pa ndryshime.
Me shkresën nr. 1262  prot., datë 21.12.2016 i është kërkuar informacion Zyrës Ndërlidhëse të Policisë Italiane, e cila ka kthyer përgjigje se nga kontrolli në data bazën e të dhënave nuk rezulton që ky subjekt të jetë me precedentë penal/policor.
Sektori i Verifikimit të Integritetit me shkresat nr. 1262/3 prot., datë 05.01.2017 dhe nr. 1262/4 prot., datë 09.01.2017  i ka kërkuar informacion Zyrës Qendrore Kombëtare Interpol Tirana, e cila me shkresat nr. 354/1/ prot., datë 12.01.2017 dhe nr.30/1K prot., datë 17.01.2017  ka 

kthyer përgjigje se nga kontrolli i të dhënave rezulton se, ky subjekt nuk ka qënë apo është në kërkim ndëkombëtar për kryerjen e ndonjë vepre penale.

Sektori i Verifikimit të Integritetit me shkresën nr. 1262/1 prot., datë 22.12.2016 i ka kërkuar informacion Zyrës Kombëtare Europol, e cila me shkresën nr. 1001/1/K prot., datë 30.12.2016, informon se në sistemin SIENA nuk rezulton që z.Omer Mamo të jetë në kërkim apo të ketë kryer një vepër penale.

Prokuroria e Përgjithshme me shkresën nr. 457/2 prot., datë 20.02.2017 i ka kërkuar z. Omer Mamo të depozitojë gjurmët daktiloskopike pranë Drejtorisë së Policisë Shkencore, dhe me shkresat nr. 977/1  prot., datë 21.02.2017 dhe nr. 1022/1 prot., datë 27.02.2017 Drejtoria e Policisë Shkencore ka vënë në dispozicion gjurmët daktiloskopike të z. Omer  Mamo. 
Sektori i Verifikimit të Integritetit me shkresat nr. 158 prot., datë 10.02.2017, 158/3 prot., datë 02.03.2017, i është drejtuar me kërkesa Drejtorisë së Policisë së Shtetit dhe Zyrës Qendrore Kombëtare Interpol, e cila ka kthyer përgjigje se gjurmët daktiloskopike të z. Omer Mamo nuk ndodhen të regjistruara në databazet kriminale të shteteve pjesë e Interpolit.

Me shkresën nr. 1284/7 prot., datë 21.02.2017 i është kërkuar informacion Autoriteteve Italiane të Drejtësisë, për dhënie informacioni për gjëndjen gjyqësore të z. Omer Mamo. Me shkresën    nr. 1869/1 prot., datë 19.05.2017 Ministria e Drejtësisë Itali, ka kthyer përgjigje duke vënë në dispozicion Vërtetimin e Gjëndjes Gjyqësore datë 07.04.2017, ku subjekti rezulton i padënuar.
Pas  rezultatit të verifikimit për z. Omer Mamo, me detyrë ish Deputet i Kuvendit të Shqipërisë, nuk rezulton të ketë indicie për vepra penale të tjera të kryera brenda territorit të Republikës së Shqipërisë, të parashikuara si ndalime në nenin 2 të ligjit 138/2015.

Z. Omer Mamo sipas nenit 65 e 71 të Kushtetutë së Republikës së Shqipërisë i ka përfunduar mandati si deputet dhe për rrjedhojë nuk është subjekt i ligjit 138/ 2015, por në zbatim të nenit 8 pika 10 të ligjit 138/2015, ku thuhet se verifikimi ka nisur përpara përfundimit të mandatit, procedura e verifikimit kryhet deri në arritjen e konkluzioneve përkatëse.

Për sa më sipër subjekti deklarues  z. Omer Mamo  nuk përfshihet në fushën e veprimit të nenit 2 të ligjit 138/2015, “Për garantimin e integritetit të personave që zgjidhen, emërohen ose ushtrojnë funksione publike” dhe vendimit nr. 17/2016 të Kuvendit të Shqipërisë.

KQZ konstaton se: 
PËR KËTO ARSYE:
Komisioni Qendror i Zgjedhjeve, bazuar në nenin 23, pika 1, germa a, i Ligjit nr. 10019 datë 29.12.2008  “Kodi Zgjedhor i Republikës së Shqipërisë’’, i ndryshuar; Neni  2 dhe neni 8  i ligjit 138/2015, “Për garantimin e integritet të personave që zgjidhen, emërohen ose ushtrojnë funksione publike”, 
VENDOSI:
1. Konstatimin se z. Omer Bajram Mamo ish deputet i Kuvendit të Shqipërisë, nuk përfshihet në kushtet e ndalimit të parashikuar nga ligji 138/2015 “Për garantimin e integritetit të personave që zgjidhen, emërohen, ose ushtrojnë funksione publike”.
2. Ky vendim hyn në fuqi menjëherë.
3. Kundër këtij vendimi mund të bëhet ankim brenda 45 ditëve, në Gjykatën Administrative të Shkallës së Parë Tiranë.

Nr .  02   i vendimit         Data  03.01.2018 e vendimit     Ora 12:00 e vendimit


          “Për shqyrtimin e rezultatit të verifikimit të Prokurorisë së Përgjithshme për funksionarin publik z.Omer Mamo, me detyrë ish Deputet i Kuvendit të Shqipërisë, në zbatim të  ligjit nr. 138/2015 “Për garantimin e integritetit të personave që zgjidhen, emërohen ose ushtrojnë funksione publike”.

